
Оршил

Монгол орны байгалийн баялгийн ихээхэн хэсэг нь ногоон бүрхэвч

болсон ургамлын нөмрөг юм. Монгол орны ургамлын аймагт 120 гаруй овгийн

2200 гаруй зүйлийн ургамал багтах ба үүнээс 17 овогт хамрагдах 277 төрлийн

600 гаруй зүлийн ургамал нь монголын уламжлалт анагаах ухаан ба орчин

үеийн анагаах ухааны практикт өргөн хэрэглэгддэг эмийн ургамлууд байна.(12|

Ургамлын гаралтай эмийн бэлдмэл нь нийлэгжүүлэн гарган авсан эмийн

бэлдмэлтэй харьцуулахад хоруу чанар багатай, зөөлөн үйлчлэлтэй, бие

махбодид хялбар шингэдэг, элдэв гаж нөлөө багатай байдгаараа давуу талтай

байдаг. Иймээс эмийн ургамлаас төрөл бүрийн өвчин эмгэгийг анагаах

чадалтай, өвөрмөц үйлчлэл бүхий эмийн бодисуудыг гарган авч, эмчилгээний

практикт хэрэглэх хандлага улам бүр нэмэгдэж байна.

Эмийн ургамлаас биологийн идэвхт нэгдлүүдийг гарган авч,

эмчилгээний практикт хамгийн тохиромжтой эмийн бэлдмэл болгон хэрэглэхэд

тэдгээрийг стандартчилах асуудал чухал ач холбогдолтой байдаг.

Сүүлийн жилүүдэд дэлхий нийтэд эм, эмийн бэлдмэлийг

стандартчилахад хамгийн орчин үеийн нарийвчлал сайтай арга болох Өндөр

Идэвхт Шингэний Хроматографийн аргыг өргөн хэрэглэх болжээ. Тухайлбал:

Дэлхийн маш олон оронд эмийн бэлдмэл, эмийн түүхий эдийн чанарыг

шалгахад ашигладаг Английн Фармакопейг судалж үзэхэд, 1993 онд гарсан уг

фармскопейн өгүүллийн 20-3096 нь ӨИШХ-ийн аргатай байсан бол 2001 онд

гарсан Фармкопейн өгүүллийн 80-8506 нь ӨИШХ-ийн аргатай болсон

байна.(22|

Манай орны хувьд одоогоор хүний эмийн практикт хэрэглэхээр

үйлдвэрлэж байгаа эмийн бэлдмэлүүд болон түүний нэг үндсэн түүхий эд

болох эмийн ургамлын биологийн идэвхт нэгдлийг одоогоор хараахан ӨИШХ-

ийн аргаар стандартчилах асуудал учир дутагдалтай байна. Иймээс эх орны

эмийн үйлдвэрийн бэлдмэлүүдийг ӨИШХ-ийн аргаар стандартчилах нь

хамгийн тулгамдсан асуудлын нэг болж байна.

Эмийн бэлдмэлүүдийг стандартчилахын өмнө түүний үндсэн түүхий эд

болох эмийн ургамлын биологийн идэвхт нэгдлийг стандартчилах нь чухал

юм.



Эмийн ургамлын биологийн үйлдлийг үзүүлдэг бодисуудын дунд

кумарин чухал үүрэг гүйцэтгэдэг. Манай оронд кумаринт ба фурокумаринт 70-

аад зүйл ургамал ургадаг.(9) Эдгээрээс Одой далан түрүү ургамлын газрын

дээд хэсэгт зонхилох бодисууд нь бикумаринууд байдаг бөгөөд харьцангуй

бага судлагдсан байна. Өмнөх судлаачид Одой далан түрүү ургамлын газрын

дээд хэсэгт агуулагдах биологийн идэвхт нэгдэл кумариныг жингийн болон

спектрофотометрийн аргаар тодорхойлсон байдаг.(3,10,35|

Судалгааны зорилго: Одой далан түрүү (Зеїїсга спатае/азте.!)

ургамлын биологийн идэвхт нэгдэл кумариныг тодорхойлох ӨИШХ-ийн (НРЇС)

арга зүйг боловсруулахад оршино.

Судалгааны зорилгыг хэрэгжүүлэхийн тулд дараах зорилтуудыг

тавьсан.

1. Одой далан түрүү (5їеїега спатае/авте.!) ургамлын газрын дээд

хэсгээс биологийн идэвхт зонхилох нэгдэл болох бикумарин

дафноретин, нийлбэр кумарин, ус болон спиртэн хандуудыг ахиу

хэмжээгээр гарган авах,

2. Ялган авсан зонхилох бодис дафноретины бүтэц байгууламжийг

тодорхойлох,

3. Одой далан түрүү (8їеїега сптатае/азте.!) ургамлын биологийн

идэвхт нэгдэл бикумарин-дафноретиныг тодорхойлох ӨИШХ-ийн

(НР1С) хамгийн тохиромжтой нөхцлүүдийг тогтоох,

4. Одой далан түрүү (8їеїега спатае/авте.!) ургамлын газрын дээд

хэсгээс ялгасан нийлбэр кумарин, ус болон спиртэн хандуудад

агуулагдах дафноретины чанарын болон тоон тодорхойлолтын

ӨИШХ (НРЇС)-ийн арга зүйг боловсруулах

Судалгааны ажлын шинэлэг тал: Одой далан түрүү (Зе/їега

спатае/авте.!) ургамлын газрын дээд хэсэгт агуулагдах биологийн идэвхт

нэгдэл кумариныг анх удаа хамгийн орчин үеийн нарийвчлал сайтай арга

болох ӨИШХ-ийн аргаар тодорхойлсонд оршино.

Судалгааны ажлын практик ач холбогдол: Одой далан түрүү (Зїеїега

спатае(авте.1) ургамлын газрын дээд хэсэгт агуулагдах биологийн идэвхт

нэгдэл кумариныг ӨИШХ-ийн аргаар тодорхойлсноор уг ургамлаас гарган

авсан бикумарин агуулсан эмийн бэлдмэлүүдийг ӨИШХ-ийн аргаар

стандартчилах-үндэс болж өгч байна.

